
ПРАДМОВА 

 

«Летапіс роднай старонкі» - чацвѐртае 
выданне з цыкла бібліяграфічных паказальнікаў 
пад агульнай назвай «Па вѐсках нашага краю». 

Першае выданне «Сузор’е кобрынскіх вѐсак» 

было прысвечана 450-годдзю першага ўпамінання 
шматлікіх вѐсак Кобрыншчыны на старонках 
гісторыі, першакрыніцай якіх з’явілася «Рэвізія 
Кобрынскай эканоміі, складзеная ў 1563 г. 
каралеўскім рэвізорам Дзмітрыем Сапегам».  

Другое выданне - інфармацыйна-пазна-
вальны даведнік «Скрозь памяць стагоддзяў» - 
прысвечана 500-гадоваму юбілею вѐсак Балоты, 
Стрыгава Кобрынскага раѐна, які адзначаўся ў 
2013 годзе.  

Гісторыка-краязнаўчы нарыс «Дзівінскі 
шлях: гісторыя і дзень сѐнняшні» выдадзены да 
550-годдзя з часу першага ўпамінання в. Дзівін. 

Любоў да родных мясцін жыве ў душы 
кожнага чалавека. Нарыс «Летапіс роднай 
старонкі» выдаецца ў Год малой радзімы ў 
Беларусі і прысвечаны юбілейнай даце - 500-
годдзю з часу першага ўпамінання в. Імянін 
Кобрынскага раѐна. Выданне прызначана 
шырокаму колу карыстальнікаў, заклікана 
абудзіць пачуццѐ дачынення да гісторыі і 
сѐнняшняга дня сваѐй малой радзімы. 

Імянін - вѐска ў Кобрынскім раѐне Брэсцкай 

вобласці Рэспублікі Беларусь. Адносіцца да 

Буховіцкага сельскага савета Кобрынскага раѐна. За 8 

км на поўнач ад горада і чыгуначнай станцыі Кобрын, 

55 км ад Брэста. Каля аўтадарогі Кобрын – Высокае. 

 
 

 

 

 

 

 

Крыж – абярог вѐскi 

Кожны, нават самы непрыкметны куточак нашай 

Бацькаўшчыны, мае сваю асаблівую і захапляльную 

гісторыю. Так і вѐска Кобрынскага раѐна пад назвай 

Імянін… 

У XVI ст. землі маѐнтка Імянін Кобрынскага 

павета ўваходзілі ў склад Вялікага княства Літоўскага 

(ВКЛ). Першы ўспамін пра Імянін датуецца 1519 годам. 

Менавіта ў гэтым годзе вялікі князь ВКЛ і кароль 

Польшчы Жыгімонт I Стары сваѐй граматай пацвердзіў 

правы баярына кобрынскага Некраша Сямѐнавіча 

Качаноўскага на вечнае ўладанне 2 часткамі маѐнтка 

Імянін і с. Байкавічы (знаходзілася каля Імянін). 

Адпаведна з граматай уладар маѐнтка атрымаў землі за 

службу яшчэ ад князя Івана Сямѐнавіча Кобрынскага 

каля 1459 года.  

Праз сорак гадоў, у 1559 годзе, маѐнтак ва 

ўладанні пана Льва Некрашэвіча і чатырох братоў 

Ждановічаў.  

У 1563 г. Імянін – маѐнтак і сяло каля Кобрына ў 

Брэсцкім ваяводстве, у 1589 г. – уладанне Т. Л. 

Заранка, пазней – Кобрынскага манастыра, у 1693 г. – 

маѐнтак.  

Пасля 3-га падзелу Рэчы Паспалітай (1795) - у 

складзе Расійскай імперыі, у Кобрынскім павеце, з 

1801 года ў Гродзенскай губерніі.  

У 1845 г. маѐнтак Імянін і в. Востраў - уладанне 

Фелікса і Віктара Пуслоўскіх, 2644 дзесяцін зямлі. У 

склад маѐнтка ўваходзілі вѐска і фальварак Імянін (40 

двароў, 305 рэвізскіх душ, 6 дваровых сялян), в. 

Востраў (25 двароў, 192 рэвізскія душы).  

У 1864 г. адкрыта народнае вучылішча.  

 

 

 

 

 

 

 

 

 

 

З 1877 года маѐнтак стаў уласнасцю Севярына 

Навамейскага і складаў 951 дзесяціну зямлі. У маѐнтку 

быў закладзены парк: мноства кустоў бэзу, бярозавы 

гай, велізарная ліпавая алея, а наўкол раслі магутныя 

дубы.  

Цэнтрам кампазіцыі быў сядзібны дом, 

пабудаваны з дрэва, 

аднапавярховы, па 

цэнтры мансардны, 

вылучаны невялiкiм 

ганкам на драў-

ляных слупах 

(застаўся фотазды-

мак на нямецкай 

паштоўцы 1915 года 

«Сядзібны дом 

Севярына Навамейскага»). Сядзiба з’яўлялася радавым 

гняздом Навамейскiх. 

Пасля смерці Севярына Навамейскага землі 

маѐнтка былі падзелены паміж яго жонкай Марыяй, 

сынам Феліксам і 

дачкой Евай. Сам 

маѐнтак адышоў яго 

адзінаму сыну 

Феліксу. На землях 

заможнага пана 

былі пабудаваны 

два двухпавярховыя 

будынкі з чырвонай 

цэглы. У пасля-

ваенны час у маѐнтку размяшчалася вайсковая часць. 

Захаваўся колішні мураваны будынак кашары.  

У 1890 г. вѐска ў Стрыгаўскай воласці, 737 

дзесяцін зямлі.  

У 1897 г. вѐска – 73 двары, 483 жыхары, 

хлебазапасны магазін; 2 дамы для рабочых (Імянін), 63 

і 7 жыхароў; 3 маѐнткі, уладанні Валянціны, Адольфа і 

нашчадкаў Ільі Стэфаноўскіх: адпаведна 21, 1, 2 

жыхары.  

У 1905 г. вѐска (621 жыхар) і маѐнтак (97 

жыхароў).  

У 1911 г. Імянін – вѐска, 278 жыхароў; хутар, 319 

жыхароў; два аднайменныя маѐнткі, уладанні Севярына 

Стэфаноўскага і Фелікса Навамейскага, 165 жыхароў.  

З 1921 г. у складзе Польшчы, у Стрыгаўскай 

гміне Кобрынскага павета Палескага ваяводства; вѐска 

– 74 двары, 469 жыхароў; фальварак – 5 двароў, 118 

жыхароў. У 1930-я гады працавалі школа і чытальня.  

З 1939 года - у складзе БССР, з 15.01.1940 г. - у 

Кобрынскім раѐне Брэсцкай вобласці, з 12.10.1940 г. - 

у Лепясоўскім, з 30.10.1959 г. - у Яроміцкім, з 

19.07.1976 г. – у Буховіцкім сельсаветах.  

У 1940 г. у хутары Імянін налічвалі 145 двароў, 

760 жыхароў; былы маѐнтак – 3 двары, 8 жыхароў. 

У часы Вялiкай Айчыннай вайны Імянін 

акупіраваны нямецка-фашысцкімі захопнікамі з 

чэрвеня 1941 г. да ліпеня 1944 г.  

У 1946 г. працавала 7-гадовая школа. 

У 1950 г. на землях вѐскі Імяніны створаны 

калгас пад назвай «Краіна Саветаў», у якім аб’ядналася 

70 гаспадарак, арганізаваны дзве брыгады (140 

калгаснікаў). Паспяхова развівалася раслінаводства і 

жывѐлагадоўля. Дзейнічалі кузня і млын. З 1952 па 

1963 гг. калгасам кіраваў Іван Ніканавіч Дзенісюк. 

Некалькі разоў праходзіла аб’яднанне калгасаў, у 

выніку ў вѐсцы быў створаны адзіны калгас імя 

Жданава. Потым калгас ператвораны ў саўгас. Першым 

дырэктарам саўгаса назначаны Мікалай Тарасавіч 

Свірыдзюк. 

Паводле перапісу 1959 г. у вѐсцы 704 жыхары, у 

1970 г. – 648 жыхароў.  

У 1999 г. - 270 гаспадарак, 706 жыхароў, цэнтр 

калгаса «Кобрынскі». 

У 1999 годзе калгас ператвораны ў адкрытае 

акцыянернае таварыства «Агра-Кобрынскае».  

 

 

 

 

   

Кіраўніком ААТ 

стаў Сяргей Дзміт-

рыевіч Селівестраў, 

які кіруе тава-

рыствам па сѐн-

няшні дзень. 

Гаспадарка займае 

перадавыя пазіцыі па 

розных паказчыках: 

тут вырошчваюць 

збожжавыя куль-

туры, развіта жывѐ-

лагадоўля, малочная 

прамысловасць.  

Але асноўны напрамак дзейнасці таварыства – 

вырошчванне агародніны. Не толькі летам, але і ў 

любую пару года ў 

«Агра-Кобрынскім» 

можна набыць све-

жую капусту, ста-

ловыя буракі, морк-

ву і бульбу. Тут 

дзейнічае дабротнае 

сучаснае сховішча 

для гародніны, дзе 

падтрымліваецца неабходны тэмпературны рэжым і 

створаны іншыя ўмовы 

для захавання прадук-

цыі. Агародніна карыс-

таецца попытам у 

сацыяльных установах 

Кобрына, пастаўляецца 

не толькі ў гандлѐвыя 

сеткі Брэсцкай воб-

ласці, Беларусі, але і ў 

іншыя краіны. 

ААТ «Агра-Кобрынскае» стабільна трымаецца 

сярод лідараў Брэстчыны па ўраджайнасці збожжавых 

культур на працягу доўгага часу. 

У гаспадарцы пабудаваны збожжа-сушыльны 

комплекс. Нават суседнія калгасы прывозяць сюды 

збожжа на апрацоўку. За сродкі гаспадаркі абнаўляецца 

аўтамабільны парк. 



12 
 

 

 

 

 

 

 

 
 

 

Але, несумненна, самай вялікай каштоўнасцю 

вѐсцы, гаспадаркі з’яўляюцца людзі, якія старанна і 

добрасумленна працуюць на зямлі. Кніга працоўнай 

славы і дошка гонару красамоўна адлюстроўваюць 

гэта. 

 

 

 

 

 

 

 

 

 



13 
 

За сумленную працу лепшых рабочых і служачых 

узнагароджваюць граматамі, пуцѐўкамі ў санаторый, 

прэміямі. Неаднаразова пераможцамі жніва станавіліся 

Сяргей Жолах, Сцяпан Кубай.  

Сярод узнагароджаных – галоўны аграном ААТ 

«Агра-Кобрынскае» 

Іван Гусак. За 

рэкордныя працоўныя 

дасягненні ѐн двойчы 

ўдзельнічаў у рэспуб-

ліканскіх фэстывалях-

кірмашах «Дажынкі» 

(2007, 2010 гг.). У 2007 

годзе на рэспублі-

канскіх Дажынках ѐн прызнаны лепшым аграномам 

рэспублікі. Неаднаразова І. Гусак лічыўся лепшым 

аграномам Кобрынскага раѐна і Брэсцкай вобласці. 

Прымаў удзел у рабоце V Усебеларускага народнага 

сходу (2016). 

 

У 2005 г. у в. Імянін 268 гаспадарак, 708 

жыхароў; у 2009 г. - 696 жыхароў.  

На 2012 год плошча населенага пункта складае  

2 390 000 м
2
 (239 га). 

Па дадзеных на 1 студзеня 2018 г. насельніцтва 

Імянін склала 703 жыхары ў 264 гаспадарках. 

 У 1974 г. на доме, у якім да пачатку Вялікай 

Айчыннай вайны жыў Барыс Мікалаевіч Сурын,  

камандзір 123-га авіяцыйнага знішчальнага палка, 

устаноўлена мемарыяльная дошка.  

Барыс Мікалаевіч Сурын нарадзіўся 2 жніўня 

1907 г. у Ленінградзе, у сям’і 

служачых. У 1926 г. быў 

накіраваны на вучобу ў 

артылерыйскую школу, у 1928 г. 

пачаў служыць у Чырвонай 

Арміі, затым вучыўся ў ваеннай 

школе лѐтчыкаў, у 1938 г. яго 

назначылі камандзірам эскад-

рыллі знішчальнага авіяпалка. У 

1940 г. Б. М. Сурын - камандзір 

123-га знішчальнага авіяпалка.  

22 чэрвеня 1941 г., каля дзвюх гадзін ночы, 

камандзір палка падняў увесь састаў па баявой трывозе. 

У першы дзень вайны лѐтчыкі палка на працягу дзесяці 

гадзін вялі бесперапынны паветраны бой і збілі 30 

варожых самалѐтаў, страціўшы пры гэтым дзевяць 

сваіх. Барыс Сурын у гэты дзень правѐў чатыры 

паветраныя баі, збіў тры самалѐты ворага, але сам 

атрымаў смяротнае раненне.  

Яго пахавалі непадалѐку ад Кобрына. Першы 

камандзір 123-га авіяпалка назаўсѐды застаўся на 

кобрынскай зямлі.  

Удзячныя жыхары Кобрына па рашэнні 

выканкама раѐннага Савета дэпутатаў працоўных 17 

чэрвеня 1964 года назвалі вуліцу яго імем. 

У в. Імянін нарадзіўся Уладзіслаў Паўлавіч 
Падпалаў, беларускі вучоны ў 

вобласці клінічнай медыцыны, 

заслужаны дзеяч навукі Беларусі, 

выдатнік аховы здароўя, доктар 

медыцынскіх навук, прафесар. 

У. П. Падпалаў - аўтар болей 

за 350 навуковых і навукова-

метадычных прац. Член экспертнай 

камісіі Навуковага медыцынскага Савета Міністэрства 

аховы здароўя Рэспублікі Беларусь, член рэдакцыйных 

саветаў двух замежных і трох айчынных часопісаў. 

Кіруе фундаментальнымі і прыкладнымі навуковымі 

даследаваннямі ў вобласці аховы здароўя, дэмаграфіі, 

прафілактычнай медыцыны і кардыялогіі. 

 

Анатолій Васільевіч Бельскі нарадзіўся 6 

лістапада 1957 года ў в. Імянін. 

Закончыў школу ў 1974 годзе, 

паступіў у Жытомірскае вышэйшае 

вучылішча радыѐэлектронікі. З 2003 

года займае муніцыпальныя пасады 

старшыні Раѐннага cходу, Кіраўніка 

муніцыпальнага ўтварэння «Бароў-

скі раѐн» (Расія). Узнагароджаны 

медалѐм «За особые заслуги перед 

Калужской областью III степени». Дэпутат Раѐннага 

Сходу муніцыпальнага ўтварэння «Бароўскі раѐн» I, II і 

III скліканняў, член Усерасійскай палітычнай партыі 

«Единая Россия». 

Не толькі жыхары Кобрыншчыны ведаюць пра 

дзіцячы аздараўленчы цэнтр «Жемчужинка» саюза 

евангельскіх хрысціян-баптыстаў, які існуе з 1992 г. у 

вѐсцы на тэрыторыі ў 40 гектараў былой панскай 

сядзібы.  

Тут створаны спрыяльныя ўмовы для адпачынку і 

аздараўлення дзяцей і пажылых людзей. На працягу 

ўсяго лета арганізаваны цікавыя праграмы для дзяцей 

усіх узростаў – ад малодшых школьнікаў да моладзі. 

Цэнтр мае спальныя карпусы для дзяцей і дамы 

для пражывання супрацоўнікаў, сталовую і пякарню, 

паліклініку для медыцынскага абслугоўвання, сад і 

агарод.  

26 чэрвеня 2012 г. адбылося адкрыццѐ Дома 

міласэрнасці для састарэлых.  

   

 

Дом міласэрнасці з'яўляецца сацыяльнай 

недзяржаўнай установай (прыватны дом-інтэрнат для 

састарэлых і людзей з інваліднасцю). Прызначаны для 

часовага пражывання 

састарэлых і людзей з 

абмежаванымі магчы-

масцямі, якія маюць 

патрэбу ў асаблівай 

апецы, пабочным 

доглядзе і бытавым 

абслугоўванні. 

Нягледзячы на сталы ўзрост, Імянін не старэе. У 

вѐсцы працуе шмат моладзі, створаны камфортныя 

ўмовы для жыцця і працы. Праводзіцца рамонт дарог, 

добраўпарадкаванне тэрыторыі вѐскі. 

Ёсць у вѐсцы яслі-сад, дзе дзейнічае тры групы. 

Дзеці маюць магчымасць атрымліваць музычную 

адукацыю ў Імянінскай дзіцячай школе мастацтваў. 

Імянінская сярэдняя школа ў 2004 годзе 

адсвяткавала свой стогадовы юбілей. Школа была 

царкоўна-прыходскай. Усе вучні знаходзіліся ў адным 

памяшканні, навучанне вялося на польскай мове. 

Захаваўся адзін з будынкаў старой школы, у якім 

знаходзіцца школьная майстэрня – кабінет працы для 

хлопчыкаў.  

На сѐнняшні дзень школа мае сучасны прыгожы  

выгляд. Ёсць камп’ютарны клас, добрая спартыўная 

зала, стадыѐн. 

 

 

 

 

 

 

 

 

 

 

Амаль кожны год школа мае сваіх медалістаў. На 

раѐнных алімпіядах вучні Імянінскай школы займаюць 

першыя месцы.   

Існуе школьны краязнаўчы музей «Імяніначка». З 

усіх куткоў вѐскі былі сабраны эспанаты для 

экспазіцыі: прылады працы, прыстасаванні, вялікая 

калекцыя ручнікоў. Музей прадстаўляе сабой выяву 

старажытнай вясковай хаты. Наведвальнікі маюць 

магчымасць пазнаѐміцца з тым, як жылі і працавалі 

нашы дзяды і прадзеды. 

 

 

 

 

 

 

 

 

 

 

 

Не кожная вѐска можа пахваліцца выдатным 

медыцынскім абслу-

гоўваннем. Жыхарам   

в. Імянін пашан-

цавала. Амбулаторыя 

ўрача агульнай 

практыкі – добры 

падарунак насель-

ніцтву ў плане 

атрымання неабход-

най медыцынскай 

дапамогі.  

У будынку амбулаторыі ѐсць зубны і 

працэдурныя кабінеты, працуе аптэка. 

Неабавязкова жыхарам вѐскі Імянін ехаць у 

Кобрын, каб заплаціць 

камунальныя паслугі, 

паслугі сувязі, атрымаць 

газеты і часопісы. Усѐ 

гэта можна здзейсніць 

на мясцовай пошце. 

У вѐсцы ѐсць 

магазін «Смак», баня. 

Пасля доўгага працоўнага дня жыхары вѐскі 

могуць пайсці ў бібліятэку.  

 
Імянінскую публічную інтэграваную 

бібліятэку штогод наведвае 500 чытачоў. Фонд 

бібліятэкі - амаль 8 

тысяч экзэмпляраў. 

Бібліятэка атрымлівае 

цікавыя часопісы і 

газеты. За апошнія 

гады паступіла шмат 

новай мастацкай, 

дзіцячай, галіновай 

літаратуры, элект-

ронных выданняў; 

набыта камп'ютарнае абсталяванне. З задавальненнем 

прыходзяць у бібліятэку і дзеці, і дарослыя.   

У час святочных мерапрыемстваў, 

прысвечаных 495-годдзю в. Імянін 

